
Adroddiad i’r:   Pwyllgor Craffu Partneriaethau 
 
Dyddiad y Cyfarfod:  14 Chwefror 2019 
 
Aelod/Swyddog Arweiniol: Aelod Arweiniol Addysg, Plant a Phobl Ifanc /  

Pennaeth Addysg a Gwasanaethau Plant 
 
Awdur yr Adroddiad:   Rheolwr y Rhaglen Cymorth Cynnar 
 
Teitl:     Cymorth i Ofalwyr Ifanc yn Sir Ddinbych   
 
 

 
1. Am beth mae’r adroddiad yn sôn? 

  
Yn dilyn yr Adroddiad Gwybodaeth a gyflwynwyd i'r Pwyllgor Craffu Partneriaethau 
ym mis Rhagfyr 2018, gofynnodd Aelodau’r Pwyllgor am wybodaeth fwy manwl.  Y 
rheswm am y cais hwn oedd i sicrhau bod dyheadau a gweledigaeth y Cyngor ar 
gyfer Gofalwyr Ifanc , fel y nodir yn y Cynllun Corfforaethol a’r Strategaeth Gofalwyr, 
ar y trywydd cywir i gael eu cyflawni, gan sicrhau bod pob mesur posib yn cael ei 
gymryd i ganfod gofalwyr ifanc ‘cudd’ er mwyn cynnig cymorth priodol a digonol 
iddynt, gyda’r nod o’u cael ei wireddu eu potensial llawn. 

 
2.  Beth yw'r rheswm dros lunio’r adroddiad hwn? 

  
Archwilio’r gwaith a wneir yn gorfforaethol i helpu Gofalwyr Ifanc ledled y Sir mewn 
perthynas â’r canlynol: 
 
2.1.  cynnig Cardiau Hamdden i Ofalwyr Ifanc; 
 
2.2.  y gwaith sy’n cael ei wneud gan y Gwasanaethau Addysg (Addysg a 

Gwasanaethau Plant) ac mewn ysgolion, ynghyd â’r costau sy’n gysylltiedig â’r 
amrywiol fentrau a chyfleoedd a ddarperir. 

 
3. Beth yw’r Argymhellion? 

  
Bod y Pwyllgor Craffu Partneriaethau yn ystyried yr adroddiad ac yn cefnogi’r gwaith 
a wneir i helpu Gofalwyr Ifanc. 

 
4. Manylion yr adroddiad 

  
4.1.  Cynnig cardiau hamdden i ofalwyr ifanc 

Mae pob Gofalwyr Ifanc sy’n cael eu hatgyfeirio at Ofalwyr Ifanc Wrecsam, Conwy a 
Sir Ddinbych (WCD) ac sy’n defnyddio grwpiau mynediad a chymorth un i un, yn cael 
cynnig Cerdyn Hamdden am ddim yn Sir Ddinbych.   

Mae’r Cerdyn Hamdden ar gael yn rhad ac am ddim ac yn rhoi hyd at 30% o 
ostyngiad ar weithgareddau fel nofio, dosbarthiadau, sboncen, badminton ac ati.  
Bydd angen i’r Gofalwyr Ifanc gael prawf eu bod yn gymwys ar ffurf llythyr neu 
fathodyn ID.   
 



Mae’r Cerdyn Hamdden yn galluogi Gofalwyr Ifanc i gymryd rhan mewn sawl 
gweithgaredd yn rhatach, ond nid am ddim. Nid yw hyn yn golygu Aelodaeth â’r 
cyfleusterau Ffitrwydd/Campfa (sydd ond ar gael i bobl ifanc rhwng 11 a 15 oed sy’n 
mynychu gydag oedolyn sy’n aelod ac yn talu).   
 

Mae’r Gwasanaethau Hamdden wedi cynnig darparu ar gyfer unrhyw anghenion (o 
fewn rheswm) ac maent yn fodlon cydweithio â Gwasanaeth Gofalwyr Ifanc WCD i 
ddatblygu o amgylch eu hanghenion.  Byddent yn cychwyn gan gynnig y Cerdyn 
Hamdden ac yna’n datblygu’n unol â hynny.  Bu i Reolwr Gwasanaeth WCD 
ymddeol, ac yn dilyn cyfnod ymgynghori mewnol ynglŷn â sut y gellir ailstrwythuro’r 
Gwasanaeth, mae hysbyseb bellach wedi’i gyhoeddi am Reolwr Gwasanaeth 
newydd.  Yn y cyfamser, mae Gweithwyr Allgymorth a Phrif Swyddog Gweithredol 
canolog Credu Cymru wedi bod yn cynnig y Cerdyn Hamdden i bob Gofalwr Ifanc yn 
Sir Ddinbych.   

Mae’r adborth i gyhoeddi’r ffurflenni i Ofalwyr Ifanc wedi bod yn gymysg:- 

 mae yna dâl am y gweithgareddau o hyd, hyd yn oed os oes ganddynt Gerdyn 
Hamdden; 

 nid oes ganddynt unrhyw un i fynd gyda nhw i’r Ganolfan Hamdden; 

 nid yw’n rhoi cyfle i’r teulu cyfan fynd gyda’i gilydd;     

Cafwyd awgrymiadau am gyfradd ostyngedig neu bas am ddim i o leiaf un person 
arall fynd i’r Ganolfan Hamdden gyda nhw, allai wneud gwahaniaeth i’r nifer sy’n 
cofrestru. 

 

4.2.  Gwaith sy’n cael ei wneud gan y Gwasanaeth Addysg ac mewn ysgolion 
(ynghyd â’r costau sy’n gysylltiedig â’r amrywiol fentrau a chyfleoedd a 
ddarperir)  

GWEITHGAREDD EFFAITH COST 

1. Mae Gofalwyr Ifanc 
WCD wedi cyflwyno 
gwaith y Gwasanaeth i 
Benaethiaid, Cydlynwyr 
Anghenion Dysgu 
Ychwanegol ac mewn 
Digwyddiad Dysgu 
Cyflym Iechyd a Lles a 
drefnwyd gan Addysg a 
Gwasanaethau Plant. 

Bydd y Cyflwyniad a'r 
gefnogaeth barhaus gan 
Ofalwyr Ifanc WCD yn helpu 
ysgolion i ganfod Gofalwyr 
Ifanc ‘cudd’ a’u helpu. 
 

Dim 

2. Mae Addysg a 
Gwasanaethau Plant 
wedi dilyn hyn gydag 
ysgolion drwy gyfrwng 
arolwg i ganfod eu 
hymgysylltiad â Gofalwyr 
Ifanc WCD a sut y maen 
nhw eu hunain yn helpu 
Gofalwyr Ifanc. 

Mae’r Arolwg yn fyw nawr, a 
bydd ar gael tan hanner 
tymor mis Chwefror.  

Yna, caiff y canlyniadau eu 
dadansoddi a bydd camau 
gweithredu priodol yn cael 
eu trafod a'u rhannu. 

 
Dim 



GWEITHGAREDD EFFAITH COST 

  

3. O fis Medi 2019 ymlaen, 
bydd Addysg a 
Gwasanaethau Plant yn 
monitro perfformiad y 
Gofalwyr Ifanc a nodwyd 
drwy’r swyddogaeth 
perfformiad mewn 
Addysg.   
Byddant yn gwneud hyn 
yn ogystal â chydweithio 
ag ysgolion i sicrhau eu 
bod yn cofnodi ac yn 
helpu Gofalwyr Ifanc i 
gyrraedd eu potensial, 
a’u bod yn hyderus o ran 
eu cyfeirio at y 
gwasanaethau cynnal. 

Byddwn yn gweithio gyda, 
ac yn croesawu WCD yn 
rheolaidd i gyfathrebu ag 
ysgolion drwy amrywiol 
lwyfannau, er mwyn sicrhau 
bod y negeseuon yn parhau 
i fod yn gyfredol a bod 
gwaith yr ysgolion yn cael ei 
ddathlu ledled yr Awdurdod 
Lleol. 
 

 
Dim 

 

5. Sut mae'r penderfyniad yn cyfrannu at y Blaenoriaethau Corfforaethol? 
  

Nid oes angen penderfyniad.  Mae’r maes hwn yn cyfrannu i’r Flaenoriaeth 
Gorfforaethol i Ddatblygu Cymunedau Cryf. 

 
6. Faint fydd yn ei gostio a sut fydd yn effeithio ar wasanaethau eraill? 
  

Dim costau a dim effaith ar wasanaethau eraill. 
  
7. Beth yw prif gasgliadau'r Asesiad o’r Effaith ar Les?  

 
Nid oes angen cynnal Asesiad o’r Effaith ar Les yn yr achos hwn.  Gan nad yw hwn 
yn Adroddiad Gwybodaeth ar gyfer Craffu, nid yw’n ceisio penderfyniad na chynnig. 
 

8. Pa ymgynghoriadau a gynhaliwyd gyda Chraffu ac eraill? 
 
 Ni chafodd unrhyw ymgynghoriadau eu clustnodi na'u cynnal. 

 
9. Datganiad y Prif Swyddog Cyllid 

 
 Dim angen. 

 
10. Pa risgiau sydd yna ac oes yna unrhyw beth y gallwn ei wneud i'w lleihau? 
  

Ni nodwyd unrhyw risgiau. 
 
  



11. Pŵer i wneud y Penderfyniad 
  

Mae Adran 7.4.2 (b) Cyfansoddiad y Cyngor yn amlinellu pwerau’r Pwyllgor o ran 
adolygu perfformiad mewn perthynas ag amcanion polisi, targedau perfformiad a 
meysydd gwasanaeth penodol. 
 
Swyddog Cyswllt: 
Rheolwr y Rhaglen Cymorth Cynnar 
Ffôn:  01824 708089 


